
Erik Zahel

Erlojupekoa salbu, hiru etapa korritu dira, eta hirurak, Erik Za-
belek irabazi ditu. Ikusgarri ari da alemaniarra. Tourrean gutxik
lortzen zuten esprinta haren alboan egitea eta Vueltan kontra-
riorik ez duela erakutsi du hasi eta berehala. Esprinta prestatze-
ko orduan berea da talde onena, eta bera azkarrena. Atzo, biz-
korra ere badela frogatu zuen, Freireren arnasa gertu sentitu
zuenean haren bidea oztopatu baitzuen leun-leun, inor kontura-
tu gabe, hirugarren saioa bereganatzeko. Freirek eta Mapeik in-
pugnazioa aurkeztu zuten, baina alferrikakoa izan zen.

Erik Zabel, atzo.

Santiago Boterok urrezko maillotari eusten ahaleginduko da gaur.

|TXIRRINDULARITZA

EGUNEKO GERTAERA

Erorketak

Segundoak dira momentuz
erorketak uzten ari diren on-
dorioa. Asko gertatu dira lau
egunean, bi karrerista etxera
joan dira minduta, eta beste
askok kolpatuta dute gorpu-
tza. Erorketak saihesteko ar-
durabakarra ez da txirrindula-
riena.

EGUNEKO DATUA
Boteroren lidergoa

Lagos de Covadongako etapa
jokatu aurretik sailkapen na-
gusiak espero ez zen itxura du.
Santiago Botero kolonbiarra,
igotzailea, da liderra. Lehen
etapa menditsua amaituta er-
lojupekoan trebea den txirrin-
dulariren bat izango da, agian,
liderra

Covadonga,
lehen epailea

Faboritoen benetako sasoia ikusiko da gaur

A.U. | DONOSTIA

Vueltako lehen mendate serioa
igoko da gaurko etapan: Lagos
de Covadonga. Zazpi akabera
ditu gainean probak, baina Co-
vadonga guztietan erabakiga-
rriena izan liteke. 12 kilometro
ditu mendateak, eta batez bes-
teko pendiza %6.3koa bada ere,
bost kilometrok %10ekoa dute,
hautagaien arteko lehia agerra-
razteko egokiak oso. Iaz, Rober-
to Heras espainiarrak igoera bi-
zia egin zuen, aurkako guztiak
atzean utzita. Gaurkoan ere
saiatuko da US Postal taldekoa,
bainaiazbaino zaindari gehiago
izango ditu alboan, agian.
Kelmeko Botero eta Sevilla
fin aritu diralehen egunetan.
Igotzaileak dira biak, eta huts
egitea ustekabe handia izanen
litzateke. ONCE-Eroskik ere ba-
du zer esana. Igor Gonzalez de
Galdeano eta Joseba Belokiigo-
tzaileen parera egoten saiatuko
dira, erlojupekoetan haiek bai-
no hobeak baitira bi euskaldu-
nak. ibanesto.com taldeak ere

aldats gora trebeak diren karre-
rista asko ditu, Osabi anaiak tar-
tean. Jose Maria Jimenez eta
Juan Miguel Mercado ere au-
rrean egoteko hautagaiak dira.
Euskaltel-Euskadiko Laiseka,
Alberto Lopez de Munain eta
Iban Mayo ezkutuan egon dira
oraindainokoan, baina etapak
laranja kolorea izan dezan aha-
leginduko dira.
Etapakolehiabaino sailkapen
nagusikoa garrantzitsuagoa
izango da, hala ere. Aldeak alde,
Espainiako Vuelta ez da gaur
erabakiko, baina oso litekeena
da ustekaberen bat gertatzea,
eta hautagairen bat Vuelta ira-
bazteko lehiatik at geratzea. laz
ezbezala, aurten Mirador del Fi-
to gaina igoko du tropelak Co-
vadonga baino lehenago. Fito
sei kilometroko malda gogorra
da, bete-betean ez daudenak zi-
gortzen hasteko egokia. Kelmek
ardurarik ez duela hartuko esan
du, lidergoa eurek dutelako.
Beldaren jokaera erasokoan ari-
tzekoa da, ordea, eta lasterketa
mugitzen saiatuko da.

